
Hyrje 

Bazuar në Ligjin për Zgjedhjet e përgjithshme, votuesi i cili është me aftësi të kufizuar ose i cili 

nuk  është  në  gjendje  të  shënojë  ose  të  hedh  fletëvotimin  ose  është  analfabet, mund  të 

ndihmohet nga një person  tjetër  i zgjedhur nga votuesi nëse ai kërkon një ndihmë  të  tillë. 

Personi i tillë e ndihmon vetëm një votues, i cili nuk është anëtar i Këshillit të vendvotimit ose 

vëzhgues  i  akredituar1 . Ndërsa,  sipas  Rregullës  Zgjedhore Nr.  09/2013,  ndihma  që  i  jepet 

votuesve që kërkojnë të votojnë me asistencë duhet të monitorohet nga afër nga kryesuesi i 

KVV‐së ose zëvendësi i tij2.  

Në Raportin përfundimtar të Misionit për Vëzhgimin e Zgjedhjeve të Bashkimit Evropian, është 

theksuar se është vërejtur numër i konsiderueshëm i votimit me asistencë, nën arsyetimin se 

votuesit që kanë votuar me asistencë nuk kanë pasur njohuri lidhur me procedurat e votimit, 

gjë  që  si  arsyetim  nuk  është  i  kategorizuar  sipas  Ligjit  për  Zgjedhjet  e  Përgjithshme  në 

Republikën e Kosovë dhe se votimi me asistencë është vërejtur në 72% të vendvotimeve që 

janë vëzhguar nga vëzhguesit ndërkombëtar3.  

Andaj, me qëllim të identifikimit të numrit të saktë të votuesve që kanë votuar me asistencë 

dhe  identifikimit  të  dyshimeve  për  keqpërdorim  të  kësaj mënyre  të  votimit,  përmes  këtij 

raporti,  janë paraqitur  të dhënat,  si  rezultat  i  leximit  i  të gjithë  librave  të  votimit për  çdo 

vendvotim, në të gjitha komunat e Republikës së Kosovës, ku për një përqindje të caktuar të 

vendvotimeve,  janë nxjerrë të dhënat e personave që kanë asistuar dhe votuesve që kanë 

votuar me asistencë.  

Ky raport përfshinë të dhënat e nxjerra nga librat e votimit për Zgjedhjet Lokale të datës 17 

tetor 2021, në të cilin është përfshirë numri total i rasteve të votimit me asistencë, mosha dhe 

gjinia për votuesit që kanë votuar me asistencë, të dhënat për personat që kanë asistuar, duke 

përfshirë moshën dhe gjininë.  

Raporti gjithashtu vë në pah edhe rastet e personave që kanë asistuar më shumë se një herë, 

qoftë  brenda  të  njëjtit  vendvotim,  qoftë  në  vendvotime  të  ndryshme  brenda  të  njëjtës 

komunë.  

 

 

                                                           
1 Ligji nr. 03/L‐073 për Zgjedhjet e Përgjithshme në Republikën e Kosovës, Neni 89.5.  
2 Rregulla Zgjedhore Nr. 09/2013 Votimi, Numërimi në vendvotim dhe menaxhimi i Qendrës së Votimit, neni 15.5.  
3 Raporti përfundimtar  i Zgjedhjeve Lokale 2021,  i Misionit të Vëzhgimit të Zgjedhjeve të Bashkimit Evropian, 
faqe: 3, 12 dhe 41.  

I. Metodologjia e hartimit të raportit “Analizë e votave me asistencë për Zgjedhjet 

Lokale në Republikën e Kosovës 2021” 

 

Në hartimin e raportit “Analizë e votave me asistencë për Zgjedhjet Lokale 2021” komisioni i 

përkohshëm i Sekretariatit të KQZ‐së, duke filluar nga muaji shkurt i vitit 2022, në hartimin e 

këtij raporti, ka ndjekur këtë metodë:  

1. Nxjerrja e të dhënave të numrit të votave me asistencë:  

- Të dhënat për numrin e votave me asistencë janë nxjerrë nga librat e votimit për 

çdo vendvotim, për të gjitha komunat e Republikës së Kosovës. 

- Të dhënat për numrin e votave me asistencë janë nxjerrë për 2,314 vendvotimeve, 

apo për 93.41% të vendvotimeve.  

- Të dhënat për numrin e votave me asistencë janë paraqitur për çdo komunë, të cilat 

janë shprehur në përqindje, duke marrë për bazë numrin e votuesve që kanë votuar 

brenda Kosovës, në secilin vendvotim.  

 

2. Nxjerrja e të dhënave për personat që kanë asistuar 

- Të dhënat e personave që kanë asistuar janë nxjerrë për çdo komunë të Republikës 

së Kosovës, duke përzgjedhur  librat e votimit  sipas  rastësisë,  se  të dhënat  janë 

nxjerrë  nga  881  vendvotime  ose  shprehur  në  përqindje  i  bie  që  të  dhënat  për 

personat që kanë asistuar, janë nxjerrë për 35.56% të vendvotimeve.  

- Të dhënat e personave që kanë asistuar,  janë paraqitur sipas grup moshave dhe 

sipas gjinisë, duke i lidhur të dhënat personale me Listën përfundimtare të votuesve 

për Zgjedhjet Lokale të datës 17.10.2021.  

 

3. Nxjerrja e të dhënave për votuesit që kanë votuar me asistencë 

- Të dhënat e votuesve që kanë votuar me asistencë, janë nxjerrë për çdo komunë 

të Republikës së Kosovës, duke përzgjedhur librat e votimit sipas rastësisë, që i bie 

se të dhënat janë nxjerrë nga 881 vendvotime, ose shprehur në përqindje i bie që 

të dhënat për votuesit me asistencë, janë nxjerrë për 35.56% të vendvotimeve.  

- Të  dhënat  e  votuesve  që  kanë  votuar me  asistencë,  janë  paraqitur  sipas  grup 

moshave  dhe  sipas  gjinisë,  duke  i  lidhur  të  dhënat  personale  me  Listën 

përfundimtare të votuesve për Zgjedhjet Lokale të datës 17.10.2021. 

II. VOTIMI ME  ASISTENCË  –  të  dhënat  e  përgjithshme  nga  Zgjedhjet  Lokale  në 

Republikën e Kosovës, 17 tetor 2021 

 

II.1.  Përmbledhje  

Lista përfundimtare e votuesve për Zgjedhjet Lokale  të datës  17  tetor 2021, ka përmbajtur 

gjithsejtë 1,885,448 votues, të cilët kanë qenë të caktuar të votojnë në tridhjetë e tetë komuna 

të Republikës së Kosovës, në gjithsejtë 883 qendra të votimit dhe në 2,477 vendvotime.  

Nga 1,885,448 votues, në ditën e zgjedhjeve më 17.10.2021, brenda Kosovës, në vendvotimet 

e rregullta dhe vendvotimet me kusht, kanë votuar gjithsejtë 799,825 votues. Shprehur në 

përqindje i bie se kanë votuar 42.42%.  

 

II.2.  Votimi me asistencë në Zgjedhjet Lokale, 17.10.2021 

Nga 799,825 votues që kishin votuar me datën 17.10.2021:  

‐ 43,602  votues  kishin  votuar me  asistencë.  Shprehur  në  përqindje  i  bie,  se  5.45%  e 

votuesve kishin votuar me asistencë. 

  

II.3.  Krahasimet e votimit me asistencë me zgjedhjet e vitit 2017 dhe 2019 

a) Në  Zgjedhjet  Lokale  të  vitit  2017,  gjithsejtë  58,584  votues  kishin  votuar me 

asistencë. Shprehur në përqindje  i bie, se 7.22% e votuesve kishin votuar me 

asistencë.  

 

 Nga krahasimi me Zgjedhjet Lokale të vitit 2017, në zgjedhjet  lokale të 

vitit 2021: 14,982 votues më pak, kanë votuar me asistencë.  

 

b) Në  Zgjedhjet  për Kuvendin  e Kosovës  të  vitit  2019,  gjithsejtë  55,961  votues 

kishin votuar me asistencë. Shprehur në përqindje  i bie, se 6.76% e votuesve 

kishin votuar me asistencë.  

 

 Nga  krahasimi me  Zgjedhjet  parlamentare  të  vitit  2019,  në  zgjedhjet 

lokale të vitit 2021: 12,359 votues më pak, kanë votuar me asistencë.  

II.4.  Votimi me asistencë në Zgjedhjet Lokale, 17.10.2021 

Komisioni  i  përkohshëm  për  hartimin  e  dokumentit  “Analizë  e  votave me  asistencë  për 

zgjedhjet  lokale të datës 17.10.2021, ka bërë nxjerrjen e të dhënave nga  librat e votimit për 

numrin e përgjithshëm të votave me asistencë.  

Nga 2,477 vendvotime (libra të votimit) komisioni ka nxjerrë të dhënat për 2,314 vendvotime, 

Shprehur në përqindje  i bie se  të dhënat  janë nxjerrë për 93.41%  të vendvotimeve. Numri  i 

votave me asistencë për 2,314 vendvotime: 43,602 vota me asistencë. Shprehur në përqindje 

i bie, se 5.45% e votuesve kishin votuar me asistencë. 

Tabela 1. Të dhënat e shprehura në përqindje për numrin e votuesve që kanë votuar me asistencë 

për çdo komunë në Zgjedhjet Lokale, 17.10.2021.  

Komunat 

Numri i Votuesve të  
në Listën 

përfundimtare të 
votuesve 

Numri i Votuesve që 
kanë  

votuar në vendvotime 

Numri i 
votave  

me asistencë 

Përqindja 
% 

01 ‐ Deçan  39875  14985  1532  10.22% 

02 ‐ Gjakovë  113165  41277  2565  6.21% 

03 ‐ Gllogoc  54908  23430  1571  9.70% 

04 ‐ Gjilan  101062  43637  2186  5.03% 

05 ‐ Dragash  39059  13443  657  4.88% 

06 ‐ Istog  47693  19306  1694  8.77% 

07 ‐ Kaçanik   32647  16095  1373  8.53% 

08 ‐ Klinë  48305  17501  1239  7.07% 

09 ‐ Fushë Kosovë  40289  16336  1190  7.28% 

10 ‐ Kamenicë  35161  16719  1852  11.07% 

11 ‐ Mitrovicë  e Jugut  78546  31472  1730  5.49% 

12 ‐ Leposaviq   12707  9515  36  0.37% 

13 ‐ Lipjan  61045  28125  1557  5.53% 

14 ‐ Novobërdë  9367  5626  643  11.42% 

15 ‐ Obiliq  24539  12651  876  6.92& 

16 ‐ Rahovec  57618  21572  1243  5.76% 

17 ‐ Pejë  109051  39229  1742  4.44% 

18 ‐ Podujevë  83562  38628  2149  5.56% 

19 ‐ Prishtinë  195978  87541  2551  2.91% 

20 ‐ Prizren  173359  61439  2382  3.87% 

21 ‐ Skenderaj  53479  23144  1001  4.32% 

22 ‐ Shtime  27015  13298  1288  9.68% 

23 ‐ Shtërpcë  12410  7034  107  1.52% 

24 ‐ Suharekë  66763  27200  1417  5.20% 

25 ‐ Ferizaj  111990  49769  2390  4.80% 

26 ‐ Viti  48084  19845  1673  8.43% 

27 ‐ Vushtrri  71684  30560  1578  5.16% 

28 ‐ Zubin Potok  6443  4162  101  2.42% 

29 ‐ Zveçan  6879  5772  11  0.19% 

30 ‐ Malishevë  54018  22194  1644  7.40% 

31 ‐ Junik  4527  2278  293  12.86% 

32 ‐ Mamushë  4223  2795  35  1.25% 

33 ‐ Hani i Elezit  8467  4956  407  8.21% 

34 ‐ Graçanicë  20671  8996  284  3.15% 

35 ‐ Ranillug  4884  2658  205  7.71% 

36 ‐ Partesh  4579  2307  164  7.10% 

37 ‐ Kllokot  3675  2139  179  8.36% 

28 ‐ Mitrovicë e Veriut  17721  12191  57  0.46% 

TOTALI  1,885,448  799,825  43,602  5.45% 

PARAQITJA GRAFIKE: Të dhënat e shprehura në përqindje të votave me asistencë sipas renditjes 

së komunave, mbi 8% dhe mbi 5% deri në 7.71% . 

 

 

 

Junik

Novobërdë

Kamenicë

Deçan

Gllogoc

Shtime

Istog

Kaçanik

Viti

Kllokot

Hani i Elezit

12.86%

11.42%

11.07%

10.22%

9.70%

9.68%

8.77%

8.53%

8.43%

8.36%

8.21%

8% deri në 12.86%

Ranillug

Malishevë

Fushë Kosovë

Partesh

Klinë

Obiliq

Gjakovë

Rahovec

Podujevë

Lipjan

Mitrovicë  e Jugut

Suharekë

Vushtrri

Gjilan

7.71%

7.40%

7.28%

7.10%

7.07%

6.92%

6.21%

5.76%

5.56%

5.53%

5.49%

5.20%

5.16%

5.03%

5% deri në 7.71%

II.5.  Kategorizimi i numrit te votave me asistencë për vendvotime 

 

Sa i përket kategorizimit të numrit të votave me asistencë për vendvotime, në tabelën e më 

poshtme janë paraqitur të dhënat për numrin e votave me asistencë në raport me numrin e 

vendvotimeve, duke e kategorizuar se në sa vendvotime, votuesit kanë votuar me asistencë, 

duke filluar prej 0 deri në 89 vota me asistencë.  

  Prej 0 deri 80 vota me asistencë  Numri i votave me asistencë për vendvotime 

0 vota me asistencë  149 vendvotime 

Prej 1 deri në 10 vota me asistencë  542 vendvotime 

Prej 11 deri në 20 vota me asistencë  702 vendvotime 

Prej 21 deri në 30 vota me asistencë  486 vendvotime 

Prej 31 deri në 40 vota me asistencë  280 vendvotime 

Prej 41 deri në 50 vota me asistencë  103 vendvotime 

Prej 51 deri në 60 vota me asistencë  37 vendvotime 

Prej 61 deri në 89 vota me asistencë  15 vendvotime 

 

II.6.  Kategorizimi  i numrit të votave me asistencë në vendvotimet që gjenden në zonat 

urbane dhe në zonat rurale (fshatra)  

 

Sa  i përket kategorizimi  të votave me asistencë  sipas vendvotimeve që gjenden në  zonat 

urbane  dhe  sipas  vendvotimeve  që  gjenden  në  zonat  rurale  apo  fshatra,  në  komunat  e 

Republikës së Kosovës, rezulton se: 

a) 13,558 votues kanë votuar me asistencë, kanë qenë votues të caktuar në qendra të 

votimit në zonat urbane.  

b) 30,044 votues kanë votuar me asistencë, kanë qenë votues të caktuar në qendra të 

votimit në zonat rurale (fshatra).  

 



10 
 

 

 

 

 

 

 

 

 

 

 

 

 

Votimi me 
asistencë/ 

Vendvotimet në 
fshatra
69%

Votimi me asistencë/ 
Vendvotimet urbane

31%

III. VOTIMI ME ASISTENCË – të dhënat e votuesve që kanë votuar me asistencë në 

Zgjedhjet Lokale, 17 tetor 2021 

 

Të dhënat për votuesit që kanë votuar me asistencë dhe  të dhënat për personat që kanë 

asistuar, janë nxjerrë prej 881 libra të votimit nga 2,477 vendvotimeve gjithsejtë. Shprehur në 

përqindje i bie se, të dhënat janë nxjerrë për 35.56% të librave të votimit4.  

Librat e votimit janë përzgjedhur sipas rastësisë për secilën komunë të Republikës së Kosovës.  

Nga 881 libra të votimit apo vendvotime, të dhënat për moshën dhe gjininë janë nxjerrë për 

14,586 votues që kanë votuar me asistencë. Shprehur në përqindje,  i bie se, të dhëna  janë 

nxjerrë  për  33,45%  të  numrit  të  përgjithshëm  të  votuesve  që  kanë  votuar me  asistencë 

(43,602).   

III.1.  Të dhënat e votuesve që kanë votuar me asistencë sipas moshës 

 

Të dhënat e votuesve që kanë votuar me asistencë, të cilat janë nxjerrë nga librat e votimit 

dhe  pastaj  që  janë  krahasuar me  të  dhënat  sipas  Listës  përfundimtare  të  votuesve  për 

Zgjedhjet Lokale, të mbajtura me datën 17 tetor 2021, rezulton se, prej 14,586 votues që kanë 

votuar me asistencë:   

c) 6,797 votues që kanë votuar me asistencë, janë të moshës prej 18 vjeç deri në 

moshën 65 vjeç, dhe 

d) 7,789 votues që kanë votuar me asistencë, janë të moshës mbi 65 vjeç.  

Sipas të dhënave të nxjerra nga librat e votimit, votuesi më i vjetër, që ka votuar me asistencë, 

i përket gjinisë femërore, e moshës 103 vjet, e lindur në vitin 1918.  Ndërsa, tetëdhjetë e katër 

votues, të cilët kanë votuar me asistencë, në Zgjedhjet lokale, 17 tetor 2021, kanë pasur 18 vjeç.  

Paraqitja grafike: Votuesit që kanë votuar me asistencë nga mosha 18 vjeç deri në moshën 65 vjeç, 

dhe mbi 65 vjeç. 

                                                           
4 Në analizën e votave me asistencë për Zgjedhjet parlamentare 2019, përqindja e vendvotimeve që janë nxjerrë 
të dhënat, ka qenë 25.5%, që i bie se, për zgjedhjet lokale mostra është marrë për 10% më shumë të vendvotimeve.  

Mosha mesatare për 14,586 votues që kanë votuar me asistencë është 64 vjeç.  

Tabela 4: Të dhënat për numrin e votuesve sipas moshës, të ndara në kategori dhe shprehur në 

përqindje.  

Mosha prej/ deri  Numri i votuesve   Përqindja 

18 deri 30 vjeç  773  5.29% 

31 deri 40 vjeç  744  5.10% 

41 deri 50 vjeç  1,124  7.70% 

51 deri 60 vjeç  2,266  15.53% 

61 deri 65 vjeç  1,890  12.97% 

Mbi 65 Vjeç  7,789  53.40% 

  

Sa i përket kategorisë së fundit (votuesit që kanë votuar me asistencë) mbi moshën 65 vjeç, 

më poshtë janë të paraqitura të dhënat sipas pesë (5) nënkategorive: 

‐ Nga mosha 65 deri në 70 vjeç, janë: 2,760 votues që kanë votuar me asistencë, 

‐ Nga mosha 71 deri në 80 vjeç, janë: 4,129 votues që kanë votuar me asistencë, 

‐ Nga mosha 81 deri në 90 vjeç, janë: 1.261 votues që kanë votuar me asistencë, 

‐ Nga mosha 91 deri 99 vjeç, janë: 58 votues që kanë votuar me asistencë, dhe 

‐ Mbi moshën 100 vjeç: 2 votues.  

18	deri	65	vjeç
47%Mbi	65	veç

53%

18 deri 65 vjeç Mbi 65 veç

III.2.   Të dhënat e votuesve që kanë votuar me asistencë sipas gjinisë  

Të dhënat e votuesve që kanë votuar me asistencë, të cilat janë nxjerrë nga librat e votimit 

dhe  pastaj  që  janë  krahasuar me  të  dhënat  sipas  Listës  përfundimtare  të  votuesve  për 

Zgjedhjet Lokale, të datës 17 tetor 2021, rezulton se, prej 14,586 votues që kanë votuar me 

asistencë:   

‐ 3,862 votues janë të gjinisë mashkullore, ose 26.47%, dhe 

‐ 10,724 votues janë të gjinisë femërore, ose 73.52%.  

Tabela 5: Të dhënat për numrin e votuesve sipas gjinisë për çdo komunë dhe Numri i moshës, të ndara 

në kategori dhe shprehur në përqindje.  

Kodi 
Komunal 

Komunat  Gjinia M  Gjinia F 
Numri i votuesve që kanë votuar 
me asistencë për çdo komunë 

01  Deçan  137  367  506 

02  Gjakovë  235  564  799 

03  Gllogoc  120  403  523 

04  Gjilan  168  567  735 

05  Dragash  53  197  250 

06  Istog  126  348  474 

07  Kaçanik   98  274  372 

08  Klinë  141  297  438 

09  Fushë Kosovë  108  294  402 

10  Kamenicë  167  416  583 

11  Mitrovicë  e Jugut  138  508  646 

12  Leposaviq   0  0  0 

13  Lipjan  121  351  472 

14  Novobërdë  66  147  213 

15  Obiliq  98  255  353 

16  Rahovec  79  232  311 

17  Pejë  203  439  642 

18  Podujevë  147  659  806 

19  Prishtinë  271  728  999 

20  Prizren  277  688  965 

21  Skenderaj  80  275  355 

22  Shtime  73  201  274 

23  Shtërpcë  27  50  77 

24  Suharekë  120  376  496 

25  Ferizaj  158  447  605 

26  Viti  188  440  626 

27  Vushtrri  120  382  502 

28  Zubin Potok  2  5  7 

29  Zveçan  1  9  10 

30  Malishevë  169  413  582 

31  Junik  23  75  98 

32  Mamushë  5  14  19 

33  Hani i Elezit  23  106  129 

34  Graçanicë  40  60  100 

35  Ranillug  34  49  83 

36  Partesh  22  63  85 

37  Kllokot  11  11  22 

38  Mitrovicë e Veriut  13  14  27 

TOTALI  3,862  10,724  14,586 

IV. Arsyet e votimit me asistencë për Zgjedhjet Lokale, 17 tetor 2021 

 

Sipas Ligjit për Zgjedhjet e Përgjithshme në Republikën e Kosovës, votuesi i cili është me aftësi 

të kufizua në atë mënyrë që nuk është në gjendje të shënojë ose hedh fletëvotimin dhe ose 

është analfabet mund  të ndihmohet nga një person  tjetër  i zgjedhur nga votuesit nëse ai 

kërkon një ndihmë të tillë5. 

Nga ky nen, nënkuptohet se votimi me asistencë mund të përdoret vetëm për dy kategori të 

votuesve, siç janë:  

‐ Votuesit me aftësi të kufizuara, dhe  

‐ Votuesit që nuk dinë shkrim dhe lexim (që janë analfabet).  

Librat e votimit në Zgjedhjet Lokale të datës 17.10.2021, kanë përmbajtur gjithsejtë 14 faqe, ku 

prej faqes numër 7 deri në faqen numër 14, librat e votimit kanë përmbajtur të dhënat tabelore 

për votimin me asistencë.  

Në këtë tabelë, kryesuesi i vendvotimit është i obliguar që të përshkruaj të dhënat e votimit 

me asistencë, si: emrin, mbiemrin, numrin personal dhe nënshkrimin e personit që ka asistuar 

dhe emrin, mbiemrin dhe numrin personal të votuesit që ka votuar me asistencë, si dhe arsyen 

e votimit me asistencë.  

Kjo analizë përmban arsyet e votimit me asistencë, duke  i përmbledhur arsyetimet,  si më 

kryesore, të cilat do të shpjegohen në vijim.  

 

IV.1.  Votuesit me aftësi të kufizuar që kanë votuar me asistencë 

 

‐ 2,196 votues që kanë votuar me asistencë, si arsyetim kanë të shkruar se janë me aftësi 

të kufizuar, ose  janë të verbër (994 votues me aftësi të kufizuar dhe 1,202 votues të 

verbër).  

‐ Nga 14,586 votues që kanë votuar me asistencë, 2,196 votues janë votues me aftësi të 

kufizuar. Shprehur në përqindje i bie se, 15% e votuesve që kanë votuar me asistencë, 

janë votues me aftësi të kufizuar.  

 

 

                                                           
5 Ligji Nr. 03/L‐073 për Zgjedhjet e Përgjithshme në Republikën e Kosovës, neni 89, paragrafi 5.  

IV.2.  Votuesit analfabet që kanë votuar me asistencë 

 

a. 3,355 votues që kanë votuar me asistencë, si arsyetim kanë të shkruar se janë nuk 

dinë shkrim dhe lexim (janë analfabet).  

 

b. Nga 14,586 votues që kanë votuar me asistencë, 3,355 votues nuk din shkrim dhe 

lexim (analfabet). Shprehur në përqindje i bie se, 23% e votuesve që kanë votuar me 

asistencë, janë votues që nuk dinë shkrim dhe lexim (janë analfabet).   

 

c. 3,355 votues që kanë votuar me asistencë me arsyen se nuk din shkrim dhe lexim, 

prej tyre 2,513 votues i përkasin gjinisë femërore (74.90%) ndërsa 842 votues që nuk 

din shkrim dhe lexim i përkasin gjinisë mashkullore (25.09%).  

 

d. 25 votues me arsyetimin se nuk din shkrim dhe lexim, janë të moshës 18 vjeç.  

 

e. 465 votues me arsyetimin se nuk din shkrim dhe lexim, janë të moshës 19 deri 40 

vjeç.  

 

f. 1,211 votues me arsyetimin se nuk din shkrim dhe lexim, janë të moshës 41 deri në 

64 vjeç.  

 

g. 1,654 votues me arsyetimin se nuk din shkrim dhe lexim, janë të moshës mi 65 vjeç.  

 

IV.3.  Votuesit që kanë votuar me asistencë, të cilët nuk përbëjnë kategori ligjore të votimit 

me asistencë 

a. 3,284  votues që  kanë  votuar me  asistencë,  si  arsyetim  kanë  të  shkruar,  se  janë  të 

moshuar.   Shprehur në përqindje  i bie se, 22.51%. Mosha nuk përbën kriter  ligjor për 

votim me asistencë.  

b. 2,524 votues që kanë votuar me asistencë, si arsyetim kanë të shkruar se  janë kanë 

probleme me shikim  (kanë shikim  të dobët). Shprehur në përqindje  i bie se,  17.30%. 

Shikimi i dobët nuk përbën kriter ligjor për votim me asistencë. 

c. 2,308 votues që kanë votuar me asistencë, si arsyetim kanë të shkruar se nuk dinë të 

votojnë (nuk i kuptojnë procedurat e votimit). Shprehur në përqindje i bie se, 15.82%.  

Mos njohja e procedurave të votimit nuk përbën kriter ligjor për votim me asistencë. 

d. 431 votues që kanë votuar me asistencë, si arsyetim kanë të shkruar se kanë probleme 

shëndetësore. Shprehur në përqindje i bie se, 2.95%. 

V. VOTIMI ME ASISTENCË – të dhënat e personave që kanë asistuar/ ndihmuar për 

Zgjedhjet Lokale, 17 tetor 2021 

 

Të  dhënat  për  personat  që  kanë  asistuar,  po  ashtu  janë  nxjerrë  nga  883  libra  të  votimit 

(vendvotime). 

Nga 881 libra të votimit apo vendvotime, të dhënat për moshën dhe gjininë janë nxjerrë për 

14,328 persona që kanë ndihmuar apo asistuar votuesit. Shprehur në përqindje,  i bie se, të 

dhëna janë nxjerrë për 32.86% të numrit të përgjithshëm të personave që kanë ndihmuar apo 

asistuar (43,602).   

Jo  të  gjitha  këto  raste,  janë  raste  individuale  të  asistimit,  sepse  nga  kjo  analizë,  është 

konstatuar  se ka  raste kur personat kanë asistuar më  shumë  se një herë, gjë që është në 

kundërshtimit me Ligjin për Zgjedhjet e Përgjithshme.  

V.1.  Të dhënat për moshën dhe gjininë e personave që kanë asistuar 

 

Mosha prej/ deri  Numri i asistuesve   Përqindja 

18 deri 30 vjeç  4,095  27.64% 

31 deri 40 vjeç  3,647  24.91% 

41 deri 50 vjeç  3,375  22.16% 

51 deri 60 vjeç  1,696  12.38% 

61 deri 65 vjeç  535  4.42% 

Mbi 65 Vjeç  962  6.24% 

Personi më i vjetër që ka asistuar ndihmuar votuesin/ votuesen, ka qenë i moshës 101 vjeçare. 

Ndërsa, katër (4) persona që kanë asistuar/ ndihmuar votuesin/ votuesen, i përkasin moshave 

90 deri 93 vjeç.  

Sa i përket gjinisë së personave që kanë asistuar në votim:    

‐ 9,931 persona që kanë asistuar, janë të gjinisë mashkullore, ose 69.31%, dhe 

‐ 4,931 persona që kanë asistuar, janë të gjinisë femërore, ose 34.41%.  

VI. VOTIMI ME  ASISTENCË  –  të  gjeturat  nga  analiza  e  votave me  asistencë  për 

Zgjedhjet Lokale, 17 tetor 2021 

 

VI.1.  Disa vendvotime, ku numri i votimit me asistencë është mbi 20%.   

........................................................................................................................................................................ 

KOMUNA E PRISHTINËS: 

a) Numri më i madh i votave me asistencë është evidentuar në vendvotimin 1913E/06R në 

Prishtinë, me gjithsejtë 89 vota me asistencë.  

b) Në këtë vendvotim, në zgjedhjet lokale të datës 17.10.2021, numri i votuesve që kishin 

votuar si të rregullt ka qenë: 303 votues. 

c) Në këtë vendvotim, i bie se 29.37% e votuesve, kishin votuar me asistencë. 

........................................................................................................................................................................ 

KOMUNA E PRIZRENIT:  

a) Numri i votave me asistencë është evidentuar në vendvotimin 2020A/03D në Prizren, 

me  gjithsejtë 82 vota me asistencë.  

b) Në këtë vendvotim, në zgjedhjet lokale të datës 17.10.2021, numri i votuesve që kishin 

votuar si të rregullt ka qenë: 226 votues. 

c) Në këtë vendvotim, i bie se 26.10% e votuesve, kishin votuar me asistencë. 

........................................................................................................................................................................ 

KOMUNA E DEÇANIT: 

a) Numri i votave me asistencë është evidentuar në vendvotimin 0101X/06D në Deçan, me  

gjithsejtë 59 vota me asistencë.  

b) Në këtë vendvotim, në zgjedhjet lokale të datës 17.10.2021, numri i votuesve që kishin 

votuar si të rregullt ka qenë: 320 votues. 

c) Në këtë vendvotim, i bie se 25.93% e votuesve, kishin votuar me asistencë. 

......................................................................................................................................................................... 

KOMUNA E GJAKOVËS:  

a) Numri më  i  votave me  asistencë  është  evidentuar  në  vendvotimin  0219C/03D  në 

Gjakovë, me  gjithsejtë 40 vota me asistencë.  

b) Në këtë vendvotim, në zgjedhjet lokale të datës 17.10.2021, numri i votuesve që kishin 

votuar si të rregullt ka qenë: 145 votues. 

c) Në këtë vendvotim, i bie se 27.58% e votuesve, kishin votuar me asistencë. 

VI.2.  Të gjeturat e votimit me asistencë, sipas arsyetimit se nuk dinë shkrim dhe lexim 

(analfabet) 

 

Nga 3,355 votues që kanë votuar me asistencë, me arsyetimin se nuk dinë shkrim dhe lexim 

(janë analfabet):  

a) 1,789 votues i përkasin moshës 18 vjeç deri në 65 vjeç, dhe 

b) 1,566 votues i përkasin moshës mbi 65 vjeç.  

PARAQITJA  GRAFIKE:  Përqindja  sipas moshës  së  votuesve  që  kanë  votuar me  asistencë, me 

arsyetimin se nuk dinë shkrim dhe lexim (analfabet).  

 

 

 

 

 

 

53.22%

46.67%

18 deri 65 vjeç

Mbi 65 vjeç

Imazh: Nga  libri  i votimit në vendvotimin 1001D‐01R në Komunën e Komunën e Kamenicës, ku 

pothuajse  të gjithë votuesit  si arsyetim  të votimit me asistencë, kanë arsyetimin  se nuk dinë 

shkrim dhe lexim (janë analfabet).  

 

 

 

‐ Nga 37 votues që kanë votuar me asistencë, 36 votues kanë si arsyetim se nuk dinë 

shkrim dhe lexim, dhe vetëm një votues ka arsyetim se nuk sheh mirë.  

‐ 12 votues në këtë vendvotim që si arsyetim të votimit me asistencë kanë se nuk din 

shkrim dhe lexim, i përkasin moshës 18 deri 60 vjeç.  

VI.3.  Të gjeturat e votimit me asistencë, sipas arsyetimit se janë të moshuar  

3,284 votues që kanë votuar me asistencë, si arsyetim kanë të shkruar, se  janë të moshuar.  

Shprehur në përqindje i bie se, 22.51%. Mosha nuk përbën kriter ligjor për votim me asistencë.  

a) 1,006 votues që kanë votuar me asistencë me arsyetimin se janë të moshuar, i përkasin 

moshës prej 18 vjeç deri në 65 vjeç (30.63%)  

b) 2,278 votues që kanë votuar me asistencë me arsyetimin se janë të moshuar, i përkasin 

moshës mbi 65 vjeç (69.36%).  

Imazh: Nga  libri  i votimit në vendvotimin 0601C‐02R në Komunën e  Istogut me arsyetimin  se 

votuesi që ka votuar me asistencë është I/e moshuar.  

 

 

‐ Nga 28 votues që kanë votuar me asistencë, 27 votues kanë  si arsyetim  se  janë  të 

moshuar.   

‐ 10 votues në këtë vendvotim që si arsyetim të votimit me asistencë janë të moshuar, i 

përkasin moshës deri në 69 vjet.   

VI.4.  Të gjeturat e votimit me asistencë, sipas arsyetimit se nuk i kuptojnë procedurat e 

votimit (nuk dinë të votojnë).   

2,308 votues që kanë votuar me asistencë, si arsyetim kanë të shkruar se nuk dinë të votojnë 

(nuk  i kuptojnë procedurat e votimit). Shprehur në përqindje  i bie se, 15.82%.   Mos njohja e 

procedurave të votimit nuk përbën kriter ligjor për votim me asistencë. 

a) 41 votues të moshës 18 vjeç, si arsyetim të votimit me asistencë e kanë të shkruar se 

nuk dinë të votojnë (nuk i kuptojnë procedurat e votimit). 

b) 345 votues të moshës prej 19 vjeç deri në moshën 40 vjeç, si arsyetim të votimit me 

asistencë  e  kanë  të  shkruar  se  nuk  dinë  të  votojnë  (nuk  i  kuptojnë  procedurat  e 

votimit). 

c) 224 votues të moshës prej 41 deri në 50 vjeç, si arsyetim të votimit me asistencë e kanë 

të shkruar se nuk dinë të votojnë (nuk i kuptojnë procedurat e votimit). 

d) 715 votues të moshës prej 51 deri në 65 vjeç, si arsyetim të votimit me asistencë e kanë 

të shkruar se nuk dinë të votojnë (nuk i kuptojnë procedurat e votimit). 

e) 963 votues të moshës mbi 65 vjeç, si arsyetim të votimit me asistencë e kanë të shkruar 

se nuk dinë të votojnë (nuk i kuptojnë procedurat e votimit). 

f) 1,765  e  votuesve  që  kanë  votuar me  asistencë,  dhe  që  në  arsyetim  të  votimit me 

asistencë e kanë të shkruar se nuk dinë të votojnë (nuk i kuptojnë procedurat e votimit) 

janë të gjinisë femërore (76.47%).  

g) 543  e  votuesve  që  kanë  votuar me  asistencë,  dhe  që  në  arsyetim  të  votimit me 

asistencë e kanë të shkruar se nuk dinë të votojnë (nuk i kuptojnë procedurat e votimit) 

janë të gjinisë mashkullore (23.52%)  

Imazh: Nga  libri  i votimit në vendvotimin 0301E‐02R në Komunën e Gllogocit, me arsyetimin se 

votuesi që ka votuar me asistencë nuk kupton procedurat e votimit (nuk din të votojë).   

‐ Nga 17 votues që kanë votuar me asistencë, 7 votues kanë si arsyetim se nuk i njohin 

procedurat e votimit (nuk kanë ditur të votojnë).    

‐ 5  votues  në  këtë  vendvotim  që  si  arsyetim  të  votimit me  asistencë  ”nuk  i  njohin 

procedurat e votimit”  i përkasin moshës 40 deri në 68 vjet. 

‐ Në  vendvotimin  1007D/01D,  nga  15  votues  që  si  arsyetim  kanë  se  nuk  i  njohin 

procedurat e votimit, 9 prej tyre janë të moshës prej 47 deri në 62 vjeç.   

 

PARAQITJA  GRAFIKE:  Përqindja  sipas moshës  së  votuesve  që  kanë  votuar me  asistencë, me 

arsyetimin se nuk dinë të votojnë (nuk i kuptojnë procedurat e votimit).   

 

 

 

 

 

 

 

61.04%

38.95%

18 deri 65 vjeç

Mbi 65 vjeç

VI.5.  Të gjeturat e votimit me asistencë, për personat që kanë asistuar/ ndihmuar më 

shumë se një herë.  

Nga analiza e të dhënave që janë nxjerrë për personat që kanë asistuar më shumë se një herë, 

rezulton se 200 persona kanë asistuar më shumë se një herë.  

Sipas nenit 89.5 të Ligjit për Zgjedhjet e përgjithshme personi ndihmon vetëm një votues. Pra, 

analiza vë në pah se ndihma për më shumë se një votues nga i njëjti person, përbën shkelje të 

Ligjit për Zgjedhjet e Përgjithshme.  

- Ndihma në votimin me asistencë më shumë se një herë, ka ndodhur në tridhjetë (30) 

komuna të Republikës së Kosovës.  

- Një  person  në  komunën  e  Deçanit  ka  asistuar  tri  herë  në  këtë  komunë,  në  tri 

vendvotime të ndryshme. 

- Një  person  në  komunën  e  Zubin  Potokut,  ka  asistuar  tri  herë  brenda  të  njëjtit 

vendvotim.  

- Një person në komunën e Fushë Kosovës ka asistuar tri herë në këtë komunë, në tri 

vendvotime të ndryshme. 

- Një person në komunën e Pejës, ka asistuar tri herë në këtë komunë, në tri vendvotime 

të ndryshme. 

- Një person në  komunën e  Ferizaj,  ka  asistuar pesë herë në  këtë  komunë, në pesë 

vendvotime të ndryshme. 

- Një  person  në  komunën  e  Lipjanit,  ka  asistuar  tri  herë  në  këtë  komunë,  në  tri 

vendvotime të ndryshme. 

- Një  person  në  komunën  e  Gjakovës,  ka  asistuar  tri  herë  në  këtë  komunë,  në  tri 

vendvotime të ndryshme. 

- Një  person  në  komunën  e  Prizrenit,    ka  asistuar  tri  herë  në  këtë  komunë,  në  tri 

vendvotime të ndryshme. 

- Një person në komunën e Gjakovës, ka asistuar katër herë në këtë komunë, në  tri 

vendvotime të ndryshme. 

- Pesë  (5) persona që kanë asistuar më  shumë  se një herë, asistimin e kanë bërë në 

komuna të ndryshme.  

- 213 personat (nga 288 gjithsejtë) që kanë asistuar më shumë se një herë,  i përkasin 

gjinisë mashkullore.  

Imazh: Nga libri i votimit në vendvotimin 2813B‐01D në Komunën e Zubin Potokut, kur një person 

ka asistuar tri herë brenda të njëjtit vendvotim për tre votues të ndryshëm.  

 

 

Imazh: Nga analiza e të dhënave për personat që kanë asistuar më shumë se një herë.  

- Rasti  i komunës së Fushë Kosovës, kur  i njëjti person ka asistuar në  tri vendvotime  të 

ndryshme në Fushë Kosovë.  

 

 

- Rasti i komunës së Deçanit, kur i njëjti person ka asistuar në tri vendvotime të ndryshme 

në Deçan, që gjenden në tri qendra të votimit të ndryshme (0101C, 0101X dhe 0104C).   

 

 

Imazh: Nga analiza e të dhënave për personat që kanë asistuar më shumë se një herë. Rasti  i 

komunës së Kamenicës, ku i njëjti person ka asistuar në dy vendvotime të ndryshme, në qendra 

të ndryshme të votimit (1001D dhe 10007D).   

 

 

Imazh: Nga analiza e të dhënave për personat që kanë asistuar më shumë se një herë. Një votues 

nga komuna e Dragashit, ka asistuar dy herë. Një herë në komunën e Dragashit dhe herën tjetër 

në komunën e Obiliqit.    

VII. REKOMANDIMET 

 

1. Të specifikohet me rregull zgjedhore, se personat me aftësi të kufizuar, përveç se është 

e obliguar që të identifikohen me letërnjoftim (dokument identifikues), si kusht për të 

votuar me asistencë, duhet ta kenë edhe dokumentin, apo  librezën që  lëshohet nga 

Ministria e Punës dhe Mirëqenies Sociale.  

 

Shembull:  

2. Ndryshim plotësimi  i  ligjit për zgjedhjet e përgjithshme në kufizimin e së drejtës së 

votimit me asistencë (neni aktual 89.5).  

 

3. Pas rezultateve të analizës për votimin me asistencë, të parashihet në rregull zgjedhor 

se, votuesi mund të zgjedh personin që ndihmon:  

 

3.1. Brenda të njëjtit vendvotim, ku votuesi është caktuar që të votojë, ose 

 

3.2. Personi që ndihmon të jetë brenda të njëjtës qendër të votimit, me votuesin që 

e asiston.   

 

4. Të kufizohen me rregull zgjedhore kategoritë e votimit me asistencë.  

 

5. Pas  ndryshimeve  me  akte  nënligjore,  t’i  kushtohet  rëndësi  trajnimit  të  trupave 

menxhuese  zgjedhore  dhe  ndryshimet  të  përfshihen  në  doracakun  e  trajnimit  për 

procedurat e votimit dhe numërimit.  

 

6. Sipas bazës  aktuale  ligjore,  të  specifikohet  saktësisht  se  cilat  kategori  votuesish  ju 

lejohet të votojnë me asistencë, duke e parandaluar votimin me asistencë, vetëm pse 

votuesi  nuk  ka  njohuri  se  si  të  votohet,  ose  pse  është  i moshuar,  ose  për  shkaqe 

shëndetësore të pa specifikuara, dhe për shkak shikimit të dobët.  

 

7. Në 396 raste të votimit me asistencë, kryesuesit e vendvotimeve nuk kanë shënuar 

asnjë arsye se përse votuesi ka votuar me asistencë, megjithëse në tabelën që është 

pjesë e librit të votimit, ka qenë kërkesë për plotësim. Andaj, plotësimi i të dhënave të 

votimit me asistencë duhet të parashihet në rregull zgjedhore dhe të jetë obligim që 

kjo fushë të plotësohet.  

DISA SHEMBUJ NGA LIBRAT E VOTIMIT LIDHUR ME ARSYETIMIN E VOTIMIT ME ASISTENCË 

........................................................................................................................................................... 

Shembulli 1: Në komunën e Prizrenit, në vendvotimin 2029A/ 01R, votuesi që ka votuar me 

asistencë, arsyen e kësaj mënyre të votimit e ka “për qef”.  

 

........................................................................................................................................................... 

Shembulli 2: Në komunën e Vitisë, në vendvotimin 2602D/ 01D, votuesit që kanë votuar me 

asistencë, arsyen e kësaj mënyre të votimit e kanë “Largpamësia”.  

 

........................................................................................................................................................... 

Shembulli 3: Në komunën e Deçanit, në vendvotimin 0110C/03D, votuesi që kanë votuar me 

asistencë, arsyen e kësaj mënyre të votimit e ka “Hera e parë”. Kjo votuese që ka votuar me 

asistencë, ka qenë e moshës 19 vjeçare.  

  

........................................................................................................................................................... 

Shembulli 4: Në komunën e Kamenicës, në vendvotimin 1002D/ 02R, votuesit që kanë votuar 

me asistencë, arsyen e kësaj mënyre të votimit e ka “Nuk jam e sigurte”, “Nuk është e sigurt”.  

Shembulli 5: Në komunën e Gllogocit, në vendvotimin 0301X/02R, votuesi që ka votuar me 

asistencë, arsyen e kësaj mënyre të votimit e ka “Nuk mund t’i shihet kandidatët”.   

 

........................................................................................................................................................... 

Shembulli 6: Në komunën e Prishtinës, në vendvotimin 1919E/02R, votuesit që kanë votuar me 

asistencë, arsyen e kësaj mënyre të votimit e kanë “Gruja”, “Babanë”, “Vjehrra”, “Nanën”.   

 

........................................................................................................................................................... 

Shembulli 7: Në komunën e Ferizajt, në vendvotimin 2501D/ 01R, votuesit që kanë votuar me 

asistencë, arsyen e kësaj mënyre të votimit e kanë “Sistem i pakuptueshëm”.    

 

........................................................................................................................................................... 

Shembulli 8: Në komunën e Mitrovicës së Jugut, në vendvotimin  1102B/08R, votuesi që ka 

votuar me asistencë, arsyen e kësaj mënyre të votimit e ka “Nuk e njeh gjuhën”.  

 

Votuesi është i moshës 35 vjeç.  

 


